O'zbekiston Respublikasi Sog'liqni saqlash vazirligida 2025-yilning 

yanvar – noyabr oylarida korrupsiyaga qarshi kurashish boshqaruv tizimining amal qilishi haqida 
UMUMIY HISOBOT
I. O'zbekiston Respublikasi Sog'liqni saqlash vazirligida korrupsiyaga qarshi chora-tadbirlar dasturi bajarilgani toʻgʻrisida umumiy axborot.
Vazirlik markaziy apparatining 27 ta tarkibiy bo‘linmalarida korrupsiyaga qarshi kurashish tadbirlari “Korrupsiyaga qarshi ichki nazorat tuzilmalari faoliyati to‘g‘risida”gi namunaviy nizom va O‘zbekiston Respublikasi Prezidentining 2025-yil 21-apreldagi PQ-147-sonli qarori bilan belgilangan ustuvor vazifalarga muvofiq amalga oshirilmoqda.

Shuningdek, 14 ta hududiy boshqarma, 27 ta Respublika ixtisoslashtirilgan ilmiy-amaliy markaz, 25 ta Respublika tasarrufidagi davolash-profilaktika muassasalari 
va 12 ta tizim tashkilotlarida Vazirning 2025-yil 7-iyuldagi 200-sonli buyrug‘i bilan Korrupsiyaga qarshi ichki nazorat bo‘yicha bosh mutaxassis shtat birligi joriy qilinib, malakali kadrlar bilan to‘ldirish uchun tanlov o‘tkazilgan.

Jumladan, hisobot davrida tanlov natijasiga ko‘ra 43 nafar nomzod ishga qabul qilinib, korrupsiyaga qarshi kurashish tadbirlari amalga oshirilgan.

Korrupsiyaga qarshi kurashish ishlari 1 marotaba Hay’at yig‘ilishida 2 marotaba navbatdan tashqari va har haftaning shanba kuni qilingan ishlar vazir rahbarligida tanqidiy muhokama yig‘ilishlarida muhokama qilib borilgan.

Shuningdek, “Korrupsiyasiz soha” loyihasi, Korrupsiyaga qarshi kurashish bo‘yicha milliy kengash tomonidan tasdiqlangan 35 ta hududiy “Yo‘l xarita”lari 
va chora-tadbirlar rejalari amalga oshirilmoqda. Korrupsiyaga qarshi ichki nazorat bo‘limi faoliyatini kuchaytirish, hududiy boshqamalar, respublika tashkilotlari 
va muassasalarida komplaens nazorat tizimini takomillashtirish bo‘yicha chora-tadbirlar rejasi ham bajarilmoqda.

Vazirlikning tarkibiy bo’linmalari kesimida Korrupsiyaga qarshi kurashish tadbirlarni amalga oshirmagan bo’linmalar mavjud emas. 

Hisobot davrida, quyidagi ishlar amalga oshirilgan:
- Vazirlikning korrupsiyaga qarshi kurashish menejment tizimi (KQKMT) batafsil qayta ko’rib chiqilgan;

- Vazirlikning korrupsiyaga qarshi kurashish sohasidagi jami 17 ta ichki lokal hujjatlari yalpi inventarizatsiyadan o’tkazilgan, shundan barchasi yangi tahrirda qabul qilingan;

- Vazirlikning tashqi va ichki korrupsiyaviy xavf-xatarlar omillari tahlili o’tkazilgan (Vazirlik konteksti ishlab chiqilgan), korrupsiyaga qarshi kurashish sohasidagi maqsad va vazifalar tasdiqlangan;

- Vazirlikning korrupsiyaviy xavf-xatarlari baholanib, Vazirlikning umumiy korrupsiyaviy xavf-xatarlar natijalari yakuniy xulosa qilingan; 
- Vazirlikning korrupsiyaga qarshi kurashish menejment tizimi (KQKMT) dastlabki ichki auditdan o’tkazilgan;

- “ISO 37001:2025 – “Pora olish va pora berishga qarshi boshqaruv tizimlari – Foydalanish uchun talablar va tavsiyalar” korrupsiyaga qarshi kurashish boshqaruv tizimi bo’yicha o’quv-trening mashg’uloti o’tkazilgan.
O‘zbekiston Respublikasi Sog‘liqni saqlash vazirligining SWOT-tahlili joriy islohotlar, tizim tuzilmasi va sohadagi umumiy muammolar asosida tuzilgan.
KUCHLI TOMONLAR (STRENGTHS)

VAZIRLIKKA O‘Z FUNKSIYALARINI BAJARISHGA YORDAM BERUVCHI
ICHKI USTUNLIKLAR

	1
	Siyosiy qo‘llab-quvvatlash va islohotlar
	Mamlakat rahbariyatining sohani isloh qilishga sodiqligi ("Korrupsiyasiz soha" dasturi, 2025-yilgacha rivojlantirish konsepsiyasi) hamda resurs va ma'muriy qo‘llab-quvvatlashni ta’minlashi

	2
	Birlamchi tibbiy-sanitariya yordamining keng tarmog‘i
	Hatto chekka hududlarda ham tibbiyotga asosiy kirishni ta’minlaydigan qishloq vrachlik punktlari va oilaviy poliklinikalarning keng tarmoqqa ega ekanligi

	3
	Kadrlar bazasi
	Yetakchi respublika markazlari va tibbiyot oliygohlarida tibbiyot mutaxassislarining yuqori darajadagi tayyorgarligi, shuningdek, tajriba almashish sohasidagi faol xalqaro hamkorlik

	4
	Ixtisoslashgan yordamni rivojlantirish
	Murakkab operatsiyalar va davolash ishlarini amalga oshirishga imkon beruvchi yuqori ixtisoslashgan tibbiyot markazlarining (kardiologiya, endokrinologiya, onkologiya va b.) mavjudligi va modernizatsiya qilinishi

	5
	Raqamlashtirish

(E-Health)
	Shaffoflik va samaradorlikni oshirish maqsadida boshqaruvga axborot texnologiyalarining, elektron kartalarning, telemeditsinaning va elektron navbatlarning faol joriy etilishi


KUCHSIZ TOMONLAR (WEAKNESSES)

VAZIRLIKKA O‘Z MAQSADLARIGA ERISHISHDA TO‘SQINLIK QILUVCHI
ICHKI KAMCHILIKLAR

	1
	Korrupsiya xavf-xatarlari
	Maishiy korrupsiyaning (norasmiy to‘lovlar) va dori vositalari, uskunalarni davlat xaridlari hamda kadrlar tayinlash sohalarida korrupsiya xatarlarining yuqori darajada saqlanib qolishi

	2
	Yetarli darajada moliyalashtirilmaslik
	Rivojlangan mamlakatlarga nisbatan aholi jon boshiga sog‘liqni saqlashga ajratiladigan davlat xarajatlarining past darajasi, bu infratuzilmani yangilash va xodimlarni rag‘batlantirishni cheklaydi

	3
	Xizmatlar sifatining tafovutlar
	Tibbiy xizmatlar sifatidagi poytaxt/viloyat markazlari hamda tuman/qishloq muassasalari o‘rtasidagi sezilarli tafovut

	4
	Tibbiyot xodimlarining past ijtimoiy maqomi
	Yetarli darajada moddiy rag‘batlantirishning yo‘qligi va buning natijasida yuqori malakali kadrlar, ayniqsa birlamchi tibbiy-sanitariya yordamidan, ketib qolishi 

	5
	Dori vositalari bilan ta’minlash tizimidagi muammolar
	Ro‘yxatga olish, sifat nazorati va xarid jarayonlaridagi byurokratiya, bu monopoliyaga va narxlarning oshishiga sharoit yaratadi


IMKONIYATLAR (OPPORTUNITIES)

VAZIRLIK RIVOJLANISH UCHUN FOYDALANISHI MUMKIN BO‘LGAN
TASHQI OMILLAR

	1
	Xorijiy investitsiyalarni va Davlat-xususiy sheriklikni
	Klinikalar, laboratoriyalar va diagnostika markazlarini qurish hamda boshqarish uchun Davlat-xususiy sheriklikni kengaytirish imkoniyati

	2
	Majburiy tibbiy sug‘urtani joriy etish
	Majburiy tibbiy sug‘urta tizimiga o‘tish bevosita byudjet ajratmalari va fuqarolarning shaxsiy to‘lovlariga bo‘lgan qaramlikni kamaytirib, moliyalashtirishning barqaror, shaffof va oldindan aytib bo‘ladigan mexanizmini yaratish imkonini beradi

	3
	Tibbiyot turizmi
	Ixtisoslashgan tibbiy xizmatlar va klinikalarni qo‘shni Markaziy Osiyo mamlakatlaridan bemorlarni jalb qilish markazi (xab) sifatida rivojlantirish

	4
	Xalqaro hamkorlik
	Jahon banki, JSST (VOZ) va boshqa xalqaro donorlarning boshqaruvni isloh qilish va xodimlarni o‘qitish uchun grantlari, kreditlari va texnik yordamidan faol foydalanish

	5
	Jamoatchilik nazoratining o‘sishi
	Tibbiyot muassasalari faoliyati ustidan jamoatchilik nazoratini kuchaytirish va korrupsiyaga qarshi kurashish uchun ijtimoiy tarmoqlar, OAV va fuqarolik jamiyati institutlaridan foydalanish


SALBIY TA’SIRLAR (THREATS)

MAQSADLAR VA ISLOHOTLARGA ERISHISHGA TO‘SQINLIK QILISHI 
MUMKIN BO‘LGAN TASHQI OMILLAR

	1
	Global epidemiologik chaqiriqlar
	Yangi pandemiyalar yoki yuqumli kasalliklar avj olishining yuzaga kelishi, bu sog‘liqni saqlash tizimini tezda haddan tashqari yuklab qo‘yishi va resurslarni rejalashtirilgan islohotlardan chalg‘itishi mumkin.

	2
	Inflyatsiya va iqtisodiy beqarorlik
	Import dori vositalari va tibbiy uskunalar narxining oshishi, bu byudjetga tushadigan yuklamani hamda aholi uchun xizmatlar narxini oshiradi

	3
	Islohotlarning joylarda еtarli darajada joriy etilmasligi
	Korrupsiyaga qarshi choralar va shaffoflik standartlarini joriy etishda o‘rta va quyi bo‘g‘in mansabdor shaxslari tomonidan qarshilik yoki sabotaj

	4
	Malakali kadrlarning ketib qolishi
	Shifokorlar va hamshiralarning iqtisodiy jihatdan jozibadorroq mamlakatlarga migratsiyasi kuchayishi

	5
	Qonunchilik to‘siqlari
	Davlat-xususiy sheriklik (DShH), dori vositalari bilan ta’minlash va muassasalarning moliyaviy mustaqilligini tartibga soluvchi qonunchilikdagi kamchiliklar yoki bo‘shliqlar


1. KUCHLI TOMONLARDAN IMKONIYATLARNI AMALGA OSHIRISH UCHUN FOYDALANISH STRATEGIYASI

	KUCHLI TOMONLAR
	IMKONIYATLAR
	CHORALAR

(HUJUM STRATEGIYASI)

	Siyosiy qo‘llab-quvvatlash va islohotlar
	Tibbiyot turizmini rivojlantirish
	Ixtisoslashgan markazlar bazasida eksportga yo‘naltirilgan tibbiy xizmatlarni rivojlantirish uchun maqsadli moliyalashtirish va imtiyozlar ajratishda siyosiy qo‘llab-quvvatlashdan foydalanish

	Birlamchi tibbiy-sanitariya yordamining keng tarmog‘i
	Majburiy tibbiy sug‘urtani joriy etish
	Birlamchi tibbiy-sanitariya yordamining keng tarmog‘idan majburiy tibbiy sug‘urtani joriy etish uchun asosiy infratuzilma sifatida foydalanish, bu yangi tizim doirasida bir xil qamrov va sifat nazoratining birlamchi bo‘g‘inini ta'minlaydi

	Ixtisoslashgan markazlar va raqamlashtirish
	Xalqaro hamkorlik      va grantlar
	Ixtisoslashgan markazlarda xalqaro standartlarni (ISO 7101 – Sog‘liqni saqlash tashkilotlarida sifatni boshqarish tizimlari) joriy etish, xalqaro hamkorlar oldida shaffof hisobot berish va grantlarni jalb qilish uchun raqamli platformalardan foydalanish


2. KUCHLI TOMONLARDAN SALBIY TA’SIRLARNI NEUTRALIZATSIYA QILISH UCHUN FOYDALANISH STRATEGIYASI (ST-STRATEGIYASI)

	KUCHLI TOMONLAR
	SALBIY TA’SIRLAR 
	CHORALAR

(HIMOYA STRATEGIYASI)

	Kadrlar bazasi va ixtisoslashgan markazlar
	Malakali kadrlarning ketib qolishi
	Asosiy mutaxassislarni saqlab qolish va maoshlarning raqobatbardoshligini oshirish maqsadida ixtisoslashgan markazlar va oliy ta'lim muassasalarida KPI va ilmiy yutuqlarga bog‘langan korporativ martaba o‘sishi va mehnatga haq to‘lash tizimini yaratish

	Raqamlashtirish

(E-Health)
	Islohotlarning joylarda amalga oshirilishiga to‘sqinlik qilish
	Joylardagi rahbarlar uchun asosiy jarayonlar (dori vositalari bilan ta'minlash, gospitalizatsiya) bo‘yicha elektron hisobot berishni majburiy qilish va unifikatsiyalash, bu ma'lumotlarni yashirish hamda qo‘l bilan aralashish imkoniyatini istisno qiladi

	Siyosiy qo‘llab-quvvatlash va birlamchi tibbiy-sanitariya yordam tarmog‘i
	Global epidemiologik chaqiriqlar
	Strategik zaxiralarni (vaktsinalar, SHYV) xarid qilish va taqsimlashni Vazirlikning bevosita nazorati ostida markazlashtirish, vaksinalash va monitoringni tezda yo‘lga qo‘yish uchun birlamchi tibbiy-sanitariya yordam tarmog‘idan foydalanish


3. IMKONIYATLARDAN FOYDALANISH ORQALI KUCHSIZ TOMONLARNI BARTARAF ETISH STRATEGIYASI

	KUCHSIZ TOMONLAR
	IMKONIYATLAR
	CHORALAR

(RIVOJLANISH STRATEGIYASI)

	Korruptsiya  xavf-xatarlari (xaridlarda, kadrlarda)
	Jamoatchilik nazoratining o‘sishi
	Sog‘liqni saqlash sohasidagi davlat xaridlari bo‘yicha barcha tender natijalarini (dori vositalari, uskunalar) yagona ommaviy portalda e'lon qilish.

Shikoyatlar uchun "Ishonch telefonini" jamoatchilik monitoringi tizimi bilan integratsiyalash.

	Ijtimoiy maqomning pastligi va ish haqi kamligi
	Davlat-xususiy sheriklikni jalb qilish va majburiy tibbiy sug‘urtani joriy etish
	Tibbiyot xodimlarining ish haqini oshirishni majburiy tibbiy sug‘urta tizimiga o‘tish va Davlat-xususiy sheriklikni joriy etishga bog‘lash. 

Bu faqat davlat byudjetiga tayanmasdan, rag‘batlantirishni yaxshilash uchun xususiy va sug‘urta mablag‘laridan foydalanish imkonini beradi.

	Xizmatlar sifatining vir xil emasligi
	Xalqaro hamkorlik    (ilg‘or tajriba)
	Xalqaro standartlarga asoslangan yagona milliy klinik protokollarni ishlab chiqish va joriy etish hamda barcha hududlar uchun mustaqil sifatni baholash tizimini yaratish.


4. KUCHSIZ TOMONLAR VA XATARLARNI MINIMALLASHTIRISH STRATEGIYASI 

	KUCHSIZ TOMONLAR
	XATARLAR
	CHORALAR

(SAQLANIB QOLISH STRATEGIYASI)

	Korruptsiya xavf-xatarlari va еtarli bo‘lmagan moliyalashtirish
	Qonunchilik to‘siqlari
	Sog‘liqni saqlash sohasida boshqaruv, tibbiyot muassasalari va xodimlari, tibbiyot va farmasevtika faoliyatiga ruxsat berish, litsenziyalash, tez tibbiy yordam, pullik tibbiy xizmat ko‘rsatish, sanitariya-epidemiologik nazorat sohalaridagi qonunchilik hujjatlarini korrupsiyaga korrupsiyaga qarshi ekspertizadan o‘tkazishni tashabbus qilish

	Tibbiyot xodimlarining ijtimoiy mavqeining pastligi
	Malakali kadrlarning ketib qolishi
	Hududiy birlamchi tibbiy-sanitariya yordamida ishlashga tayyor bo‘lgan yosh mutaxassislar uchun ijtimoiy dasturlar (imtiyozli uy-joy, subsidiyalar) ishga tushirish, bu orqali joylardagi kadrlar tarkibini barqarorlashtirish

	Sifatda tafovutlar va dori ta'minotidagi kamchiliklar
	Inflyatsiya va narxlarning oshishi
	Hayot uchun muhim dori vositalarining yagona narxlar reyestrini yaratish va aholini davolash xarajatlarining inflyatsion o‘sishidan himoya qilish uchun qat’iy narx nazoratini joriy etish


II. Siyosat va tartib-taomillar

Vazirlikning korrupsiyaga qarshi kurashish sohasidagi jami hujjatlari soni 
2025 yilning 1-dekabr holatiga jami 17 tani tashkil qilmoqda.
Vazirlikning markaziy apparati korrupsiyaga qarshi kurashish bo’yicha tizimini joriy etishga oid ichki normativ hujjatlar ro’yxatida ko’rsatilgan hujjatlarning matni bilan Vazirlikning rasmiy veb sahifasida quyidagi havola orqali moneliksiz tanishish va yuklab olish mumkin: https://gov.uz/uz/ssv/sections/korrupsiyaga-qarshi-kurashish. 
1. Sog‘liqni saqlash vazirining 2025-yil 7-iyuldagi 12-sonli buyrug‘i bilan Vazirlik markaziy apparatining “Korrupsiyaga qarshi ichki nazorat bo‘limi to‘g‘risida”gi nizom;

2. Korrupsiyaga qarshi ichki nazorat bo‘limi xodimlarining Lavozim yo’riqnomalari;

3. O‘zbekiston Respublikasi Sog‘liqni saqlash vazirining 2025-yil 8-iyuldagi “Sog‘liqni saqlash vazirligining korrupsiyaga qarshi kurashish sohasiga oid ichki me’yoriy hujjatlarni tasdiqlash to‘g‘risida”gi 203-sonli buyrug‘i bilan tasdiqlangan:

– “Sog‘liqni saqlash vazirligining korrupsiyaga qarshi kurashish bo‘yicha SIYOSATI;

– Sog‘liqni saqlash vazirligi faoliyatida korrupsiyaviy xavf-xatarlarni aniqlash va baholash USLUBIYOTI;

– Sog‘liqni saqlash vazirligida manfaatlar toʻqnashuvini boshqarish toʻgʻrisidagi NIZOM;

– Sogʻliqni saqlash vazirligi aloqa kanallari orqali korrupsiyaviy xatti-harakatlar to‘g‘risida kelib tushgan xabarlarni qabul qilish va ko‘rib chiqish REGLAMENTI;

– Sog‘liqni saqlash vazirligi xodimlarini “Korrupsiyaga qarshi kurashish virtual akademiyasi” elektron platformasida o‘qitishni tashkil etish tartibi to‘g‘risidagi NIZOM;

– Sog‘liqni saqlash vazirligida kontragentlarni tekshirishga oid YO‘RIQNOMA;

– Sog‘liqni saqlash vazirligiga ishga qabul qilinayotgan nomzodlarni tekshirish boʻyicha YOʻRIQNOMA;

– Sog‘liqni saqlash vazirligida Korrupsiyaga qarshi tartib-taomillarning samaradorligini monitoring va nazorat qilish USLUBIYOTI;

– Sogʻliqni saqlash vazirligida korrupsiyaga qarshi kurash tizimining holati toʻgʻrisidagi hisobotni shakllantirish va taqdim etish boʻyicha REGLAMENT;

– Sog‘liqni saqlash vazirligi xodimlarining korrupsiyaviy xatti-harakatlari va odob-axloq qoidalarini buzish holatlari ustidan xizmat tekshiruvlari oʻtkazish boʻyicha REGLAMENT;

– Sog‘liqni saqlash vazirligida davlat xaridlari ustidan nazoratni tashkil etish boʻyicha USLUBIY QOʻLLANMA;

– Sogʻliqni saqlash vazirligi xodimlari tomonidan xizmat safarlari, xalqaro 
va boshqa rasmiy tadbirlar munosabati bilan olinishi mumkin bo‘lgan sovg‘a qiymati, shuningdek uni tasarruf etish tartibi to‘g‘risidagi NIZOM;

– Sog‘liqni saqlash vazirligida Korrupsiyaga oid huquqbuzarlik haqida xabar bergan yoki korrupsiyaga qarshi kurashishga boshqa tarzda ko‘maklashgan xodimlarni rag‘batlantirish tartibi to‘g‘risidagi NIZOM;

– Sog‘liqni saqlash vazirligida monopoliyaga qarshi komplaens tizimini joriy etish va uning ishlash tartibi to‘g‘risida NIZOM.
4. O‘zbekiston Respublikasi Sog‘liqni saqlash vazirining 2022-yil 24-martdagi “Tibbiyot xodimlarining odob-ahloq Kodeksini tasdiqlash haqida”gi 88-sonli buyrug‘i bilan tasdiqlangan Tibbiyot xodimlarining odob-ahloq KODEKSI.

5. O‘zbekiston Respublikasi Sog‘liqni saqlash vazirining 2022-yil 15-oktabrdagi “O‘zbekiston Respublikasi Sog‘liqni saqlash vazirligi tizimidagi davlat fuqarolik xizmatchilari tomonidan odob-ahloq qoidalariga rioya etilishini ta’minlash bo‘yicha qo‘shimcha chora-tadbirlar to‘g‘risida”gi 287-sonli buyrug‘i bilan tasdiqlangan “O‘zbekiston Respublikasi Sog‘liqni saqlash vazirligi tizimidagi davlat fuqarolik xizmatchilarining odob-ahloq QOIDALARI”.
Mazkur hujjatlar 14 ta hududiy boshqarma, 27 ta Respublika ixtisoslashtirilgan ilmiy-amaliy markaz, 25 ta Respublika tasarrufidagi davolash-profilaktika muassasalari va 12 ta tizim tashkilotlari, shuningdek, 3 mingta tizim tashkilotlariga ham tatbiq etilgan.

Vazirlikning Korrupsiyaga qarshi kurashish va uning oldini olish yo’nalishida 2025-yil uchun belgilangan maqsad va vazifalari ishlab chiqildi hamda vazir tomonidan 2025-yil 5-noyabrda tasdiqlangan.

1. Yuqoridagi Maqsad va vazifalarda belgilangan 1-topshiriq ijrosi bo’yicha:
Korrupsiyaga qarshi ichki nazorat bo‘limi tomonidan Raqamli texnologiyalarni joriy etish va muvofiqlashtirish boshqarmasi xodimlari bilan hamkorlikda Vazirlik va tizim tashkilotlaridagi barcha (100 foiz) xodimlar tomonidan Manfaatlar to’qnashuviga oid deklaratsiyalar, xabarnoma hamda reyestr yuritish ishlarini raqamlashtirish ishlari 2025-yilning 4-choragiga rejalashtirilgan.

2. Vazirlik xodimlarining huquqiy ongi va huquqiy madaniyati darajasini yanada yuksaltirish yo’nalishida:
Vazirlik markaziy apparati xodimlari uchun Vazirlikning korrupsiyaga qarshi kurashish yo’nalishidagi qonunchilik va ichki idoraviy hujjatlarning mazmun-mohiyatini tushuntirish bo’yicha test sinovlarini tashkil qilish – rahbar va boshqaruv xodimlarini o’qitish hamda egallagan bilimlarini test sinovlaridan o’tkazish ishlari ham amalga oshirilmoqda. Xususan, 57 nafar xodim “Virtual akademiya” platformasining maxsus o‘quv kurslarida o‘qitilib, test natijalari bo‘yicha sertifikat oldi.

Shuningdek, mazkur topshiriq ijrosini ta’minlash maqsadida, Sog‘liqni saqlash vazirining 2025-yil 15-avgustdagi 255-sonli buyrug‘i qabul qilinib, Toshkent davlat tibbiyot universiteti, Respublika o‘rta tibbiyot va dorishunos xodimlar malakasini oshirish va ularni ixtisoslashtirish markazi hamda Tibbiyot xodimlarining kasbiy malakasini rivojlantirish markazi, shuningdek, tizimdagi barcha tibbiyot oliy ta’lim muassasalarida tegishliligi bo‘yicha Sog‘liqni saqlash vazirligining hududiy boshqarmalari, tuman (shahar) birlashma (bo‘lim)lari, tizim tashkilotlari 
va muassasalari rahbarlari, bosh hisobchilari, kadrlar xizmati, korrupsiyaga qarshi ichki nazorat tuzilmasi va korrupsiyaviy xavf-xatarlar yuqori bo‘lgan lavozimlarda faoliyat ko‘rsatuvchi xodimlari hamda shifokor va hamshiralarning korrupsiyaga qarshi kurashish bo‘yicha malakasini oshirish tashkil etildi.

Tasdiqlangan o‘quv dasturi va rejasi hamda ishlab chiqilgan o‘quv materiallari 
va majmuasi asosida joriy yilning o‘tgan davrida 240 nafar bakalavr, 480 nafar magistr va 296 nafar ordinatura talabalari hamda 10 567 nafar oliy ma’lumotli va 5 204 nafar o‘rta tibbiyot xodimlari o‘qitildi.

3. Vazirlik faoliyatida korrupsiyaning har qanday shakli va koʻrinishlariga nisbatan mutlaqo toqatsizlik (murosasiz) munosabatni shakllantirish yo’nalishida:

Vazirlik markaziy apparati hamda tarkibiy korxonalarga tegishli 2 mingdan ortiq bino va inshootlarga 2 xil turdagi A-2 formatdagi aksilkorrupsiyasiyaviy targ’ibot 
va tashviqot materiallari joylashtirildi.

III. Xavf-xatarlarni baholash

O’zbekiston Respublikasi Prezidentining 2022-yil 11-maydagi PQ-240-son qaroriga asosan Vazirlikning Ustavida belgilangan barcha, xususan, 8 ta asosiy vazifa va 49 ta funksiyasidagi korrupsiyaviy xavf-xatarlarni aniqlash bo’yicha baholashdan o’tkazilgan va xaritasi hamda minimallashtirish bo‘yicha dasturi 2025-yil 13-mayda tasdiqlangan.
Bundan tashqari Vazirlikning 27 ta tarkibiy bo’linmalarining barcha funksiya 
va vazifalari korrupsiyaviy xavf-xatarlarni aniqlash bo’yicha baholashdan o’tkazilgan. 
Vazirlikda jami 8 ta asosiy vazifa va 49 ta funksiyasilar Davlat hokimiyati va boshqaruvi organlari, shu jumladan ularning hududiy bo‘linmalari, davlat muassasalari, davlat ulushi 50 foizdan yuqori tashkilotlar faoliyatida korrupsiyaviy xavf-xatarlarni aniqlash va baholash uslubiyoti (2022-yil 31-avgust, ro‘yxat raqami 3383) asosida baholashdan o’tkazilgan.

Vazirlikda funksiya va lavozimlar roʻyxati boʻyicha, eng koʻp korrupsiyaviy xavflarga moyil boʻlganlariga nisbatan, 2026-yil uchun korrupsiyaga qarshi kurashish sohasidagi maqsadlarni hamda oʻquv-trening mashgʻulotlarini oʻtkazish boʻyicha “Yo‘l xaritasi” tuzilgan bo‘lib, tasdiqlash jarayonida. Korrupsiyaga qarshi kurashish bo‘yicha amalga oshirilayotgan ishlar, ularning natijalarini OAV va ijtimoiy tarmoqlarda yoritishga qaratilgan vazirlikning media-rejasi tasdiqlandi.
Baholash yakunlariga ko’ra, Vazirlik Nizomida belgilangan 57 ta asosiy vazifa (8 ta) va funksiyasilardan (49 ta):

– 26 tasi (45,61%) – Yuqori;

– 31 ta (54,39%) funksiya va vazifalarning korrupsiyaga moyillik darajasi “Past” deb e’tirof etildi.

– 57 (100%) – Jami.

Bundan tashqari, tashkilotda faoliyat yuritayotgan 3 ta komissiyaning korrupsiyaviy xavflari baholandi.

– 1 tasi (33,33%) – O‘rta;

– 2 ta (66,667%) funksiya va vazifalarning korrupsiyaga moyillik darajasi “Past” deb e’tirof etildi.

– 3 (100%) – Jami.

Barcha funksiyalarning jarayonlar ustunidagi tavsiflari batafsil yoritib berildi. Ushbu ustunda tartib-taomillar (normativ-huquqiy hujjatlar) ham batafsil ko‘rsatib o‘tildi. Har bir funksiyada aniqlangan korrupsiyaviy xavf-xatarlarni bartaraf etish bo‘yicha individual chora-tadbirlar ishlab chiqilib, ularning ijrochilari aniq belgilab qo‘yildi.
Xavf-xatarlarni baholash bo‘yicha korrupsiyaga qarshi ekspertizadan o‘tkazish uchun sohaga oid qonunchilik hujjatlari xatlovdan o‘tkazilib, 18 ta qonun, O‘zbekiston Respublikasi Prezidentining 26 ta Farmoni va 125 ta qarori hamda Vazirlar Mahkamasining 125 ta qarori, shuningdek, 96 ta idoraviy hujjatlar aniqlanib, korrupsiyaga qarshi ekspertizadan o‘tkazishda aniqlangan 421 ta korrupsiyaviy omillarni bartaraf etish yuzasidan taklif berilgan.

Vazirlikning vazifa va funksiyalaridagi 26 ta yuqori xavf-xatar baholanib, xavf xatarlar xaritasi va ularni minimallashtirish bo‘yicha 26 banddan iborat dastur amalga oshirilmoqda.

Korrupsiyaviy xavf-xatarlarni minimallashtirish maqsadida, faoliyatni raqamlashtirish bo‘yicha uchta bo‘g‘in o‘rtasida ma’lumot almashish imkonini beruvchi DMED, tez tibbiy yordam, Cancer-registr hamda JihozMed axborot tizimlari yaratilgan. 
Tizim 30 ga yaqin axborot xizmatlari integratsiya qilingan.

Respublikadagi 3 838 ta tibbiyot muassasalari DMED tizimiga ulanib, 
37 mln. nafar aholining yagona elektron tibbiy kartasi shakllantirilgan.

Qo‘shimcha 9 ta davlat xizmatlari raqamlashtirilgan va elektron shaklda ko‘rsatilayotgan tibbiyot xizmatlar soni 28 taga yetkazilgan.

Tizimda 35 ta tibbiyot yo‘nalishlari bo‘yicha 400 ta protokol va davolash standartlari orqali tashxis qo‘yish imkoniyati yaratilgan. Natijada shikoyatlar soni kamayagan, oldin 1 ta bemorni anketasini rasmiylashtirish uchun 15-20 daqiqa kerak bo‘lgan bo‘lsa, hozirda 4-5 daqiqaga qisqargan.

Qolgan 15 daqiqa bemor ko‘rigi yoki keyingi bemorni qabul qilishga ajratilgan.

“Elektron retsept” modulida dori vositalarini elektron tayinlash yo‘lga qo‘yilib, respublika bo‘yicha 12 200 ta dorixonaning 7 798 tasi (64 foiz) qamrab olingan. Natijada 64 foiz dorixonalarda yozilgan elektron retseptlarni ko‘rish imkoniyati yaratilgan.

Yunusobod tumanida so‘nggi ikki oyda 26 mingta elektron shaklda retsept bilan beriladigan dori vositalari tayinlanib, dori iste’molchi 43 foizga kamaygan.

Tibbiy sug‘urta joriy qilingan 8 ta hududda reimbursatsiya dasturida 
11 939,5 mln. so‘mlik, 509 115 ta retsept realizatsiya qilindi.

“Elektron kassa” modulida tibbiy xizmatlarning markazlashgan moliyaviy monitoringi hamda aholiga PayMe, Click, Uzum, Paynet tizimlari orqali to‘lovni amalga oshirish imkoniyati yaratilgan.

Order berish tizimi to‘liq elektronlashtirilgan, natijada 2025-yil 1-sentabr holatiga 588 713 ta order rasmiylashtirilgan (2024-yil 1-sentabr holatiga 285 305 ta).

Tibbiyot muassasalarini qurilish jarayonlarini va 15 ta tajriba tumanida 24/7 rejimda onlayn kuzatuv imkoniyati yaratilgan.

Qog‘oz shakldagi 47 turdagi hisobot va jurnallar, 24 turdagi blank va tibbiy ma’lumotnomalar raqamlashtirilgan.
Vazirlik markaziy apparati bo’linmalari joriy qilingan korrupsiyaga qarshi kurashish menejment tizimining (KQKMT) ISO 37001:2025 xalqaro standarti talablariga muvofiqligini dastlabki auditdan o’tkazish doirasida, xodimlarning belgilangan funksiya va vazifalarini (huquq va vakolatlarini) korrupsiyaviy xavf-xatarlarga moyillik darajasini baholash natijasi bo’yicha

IV. Manfaatlar to’qnashuvini tartibga solish.
Vazirlikning 2025-yil davomida Manfaatlar to’qnashuvi to’g’risidagi deklaratsiyani 70 ming nafar xodimlar tomonidan to’ldirildi. Ehtimoliy manfaatlar to‘qnashuvi to‘g‘risidagi deklaratsiyalar tahlili asosida 1 280 nafarida (Ixtisoslashtirilgan ilmiy-amaliy tibbiyot markazlari, Respublika davolash-profilaktika muassasalarida 134 ta, hududiy boshqarmalar, tuman(shahar) tibbiyot bo‘limlarida 
347 ta, vazirlik tizimidagi boshqa tibbiyot muassasalari, tibbiyot oliy ta’lim muassasalari va davolash-profilaktika muassasalarida 796 ta holat qayd etilgan) aniqlangan manfaatlar to‘qnashuvi va nepotizm risklarining 567 tasi bartaraf etilgan.
“Davlat xaridlari to‘g‘risida”gi Qonun bo‘yicha o‘rganishlar o‘tkazilib, tibbiy jixozlarni kafolat majburiyatlarini kuzatib borish tizimi joriy etilgan, xorijiy tajribalar asosida bajariladigan ishlar a xizmatlarning (logistika) narxlari ham tasdiqlangan hamda 9,7 mlrd so‘mlik mablag‘larni ortiqcha rejalashtirilishining oldi olinga va 247 mlrd. so‘mlik mablag‘ maqbullashtirilgan.

Shuningdek, axborot tizimi orqali 2025-yilning o‘tgan davrida jami 146 mingta umumiy summasi 1 trln so‘mlik risklar tahlil qilinib, 44 mingta holatda 130 mlrd so‘mlik xavf (risk) aniqlangan hamda qizil (31 ta 6 mingta risk (14 foiz) 17 mlrd so‘m), sariq (148 ta 35 mingta risk (80 foiz) 94 mlrd so‘m) va yashil (30 ta 3 mingta risk (6 foiz) 19 mlrd so‘m) toifaga ajratildi. Natijasi bo‘yicha jami 9,7 mlrd so‘mlik mablag‘larni ortiqcha rejalashtirishning oldi olingan.

Bu ko‘rsatkich o‘tgan 2024-yilda 96,4 mingta umumiy summasi 1,4 trln so‘mlik risk taxlillari bo‘yicha, 1,3 trln.so‘mlik risklarning oldi olingan.

Shuningdek, Sog‘liqni saqlash vazirligi hududiy tashkilotlari tomonidan 2025-yil uchun tasdiqlangan xarajatlar smetasida ortiqcha rejalashtirilgan 394,9 mlrd so‘mlik mablag‘ning 247 mlrd so‘mi maqbullashtirildi. 2024-yilda esa 1,5 mlrd so‘m pul mablag‘larini tejashga erishilgan.

Qolgan risklar, xususan, qizil xududda turgan 31 ta tuman tibbiyot birlashmalari bilan bevosita ishlangan holda sariq va yashil xududga o‘tkazish choralari ko‘rilmoqda, xususan, Iqtisodiyot, menedjment va buxgalteriya hisobi standartlari yo‘nalishida 
216 nafar tibbiyot muassasasi rahbar xodimlarining malakasi oshirilgan.

Bundan tashqari, davlat xaridlari sohasida tibbiy jixozlarni kafolat majburiyatlarini kuzatib borish tizimi joriy etildi, xorijiy tajribalar asosida bajariladigan ishlar va xizmatlarning (logistika) narxlari tasdiqlangan.

“Masofaviy audit” axborot tizimida “To‘lovlarni to‘xtatish” modulidan foydalanishga mas’ul bo‘lgan Sog‘liqni saqlash vazirligining tarkibiy bo‘linmalari mas’ul xodimlari belgilangan va risklar aniqlanganda to‘lovlarni to‘xtatib qo‘yish mexanizmi yo‘lga qo‘yilgan.

Vazirlikda manfaatlar to’qnashuvi holatlari kelib chiqishini oldini olish maqsadida quyidagi holatlarda xodimlar tomonidan deklaratsiyalar taqdim etilishi belgilangan va bugungi kunda amalga oshirilib kelinmoqda:

- vakant bo’lgan bo’sh ish o’rinlarga nomzodlarni lavozimga tayinlash 
va (yoki) rotatsiya qilishda;

- yillik deklaratsiyalar;

- real yoki potensial manfaatlar to’qnashuvi yuzaga kelgan fakti bo’yicha deklaratsiyalar.
Korrupsiyaga qarshi qoidalarni Vazirlik shartnomalariga kiritish 
va kontragentlarni tekshirish holati.
Korrupsiyaga qarshi qoidalar Vazirlikning 2025-yilda imzolangan barcha shartnoma va kontraktlariga kiritilishi toliq ta’minlangan. Shundan, “Kontragentlarni tekshirish to’g’risida”gi Nizomga muvofiq, kontragentlarni tekshirish “tender”, “eng yaxshi taklifni tanlash” va “to’g’ridan-to’g’ri shartnomalar” kabi xaridlar turlari bo’yicha “due diligence” ya’ni Soliq kodeksining 15-moddasiga ko’ra, “lozim darajada ehtiyotkorlik qilish” maqsadida yuqoridagi toifaga kiritilgan 271 ta 
(100 foiz) shartnomalar bo’yicha kontragentlar kompleks tekshiruvlardan o’tkazilgan. 
Hisobot davrida kontragentlar tomonidan korrupsiyaga qarshi qoidalarni shartnoma va kontraktlarga kiritishni rad etish holatlari kuzatilmagan.
Vazirlikning biznes-hamkorlari bilan tuzilgan shartnomalarga “Vazirlikning Korrupsiyaga qarshi kurashish bo’yicha shartlar”i kiritish barcha turdagi shartnoma 
va kontraktlar bo’yicha ta’minlangan.

Shuningdek, Vazirlikning ish beruvchi sifatida xodimlar bilan tuziladigan barcha mehnat shartnomalariga ham Inson resurslarini boshqarish va rivojlantirish bo‘limi tomonidan korrupsiyaga qarshi kurashish bo‘yicha shartlar kiritilgan.
V. Taʼlim va kommunikatsiya 

Korrupsiyaga qarshi kurashish masalalari bo‘yicha xodimlarning xabardorligini oshirish maqsadida Xodimlarning bilim va ko‘nikmalarini yanada oshirish haqida Sog‘liqni saqlash vazirining 2025-yil 15-avgustdagi 255-sonli buyrug‘i qabul qilinib, Toshkent davlat tibbiyot universiteti, Respublika o‘rta tibbiyot va dorishunos xodimlar malakasini oshirish va ularni ixtisoslashtirish markazi hamda Tibbiyot xodimlarining kasbiy malakasini rivojlantirish markazlari, shuningdek, barcha tibbiyot oliy ta’lim muassasalarida 2025-2026-o‘quv yilidan boshlab tegishliligi bo‘yicha bakalavr (5-6-bosqich), ordinatura va magistratura (2-bosqich) talabalari, shuningdek, vazirlik tizimi xodimlarning korrupsiyaga qarshi kurashish sohasidagi bilimlarini uzluksiz oshirib borish tizimi joriy etilgan.

Bakalavr (5-6-bosqich), ordinatura va magistratura (2-bosqich) talabalari uchun “Sog‘liqni saqlash sohasida korrupsiyaga qarshi kurashish” o‘quv (modul) dasturi, shuningdek, tibbiyot muassasalarining rahbarlari, moliyalashtirish va buxgalteriya, tashkiliy - kadrlar va inson resurslarini rivojlantirish tuzilmalari hamda boshqa boshqaruv xodimlari, shuningdek, barcha shifokorlar va hamshiralar uchun “Tibbiyot sohasida korrupsiyaning oldini olish” moduli asosida malaka oshirish o‘quv dasturlari Vazirlik bilan birgalikda tasdiqlangan.

O‘quv kursining maqsadi va vazifasi mamlakatda korrupsiyaga qarshi kurashish sohasida qonun ustuvorligini ta’minlash, qonuniylikni mustahkamlash, talabalar 
va xodimlarning huquq hamda erkinliklarini, jamiyat va davlat manfaatlarini, inson 
va uning sha’nini faqat qonunga rioya etgan holda huquqiy himoyasini ta’minlash, talabalar va xodimlarni o‘qitish orqali manfaatlar to‘qnashuvini bartaraf qilish 
va korrupsiyaga qarshi kurashishning boshqa yo‘nalishlari bo‘yicha bilim 
va ko‘nikmalarini mustahkamlashga qaratilgan.

O‘quv kursini o‘zlashtirish orqali xodimlar:

- kasbiy faoliyatni halol va vijdonan bajarish;

- korrupsiyaga qarshi kurashishning zamonaviy mexanizmlarini keng joriy etish, tibbiyot sohasida ochiqlikni ta’minlash va jamoatchilik oldida hisobdorlikni oshirish;

- tibbiyot xodimlarida korrupsiyaga nisbatan murosasiz munosabatni shakllantirish, ularga “halollik vaksinasi”ni singdirish;

- har qanday qonun buzilishlariga, ayniqsa, korrupsiya holatlariga murosasizlik hissiyotini shakllantirish;

- umume’tirof etilgan kasbiy odob-axloq normalariga rioya qilish malaka 
va ko‘nikmalariga ega bo‘ladi.

Tasdiqlangan o‘quv dasturlari va ishlab chiqilgan o‘quv materiallari hamda majmuasi asosida hisobot davrida 240 nafar bakalavr va 480 nafar magistr 
va 296 nafar ordinatura talabalari, shuningdek, 10 567 nafar oliy ma’lumotli 
va 5 204 nafar o‘rta tibbiyot xodimlari o‘qitilgan.

Bundan tashqari, buyruq bilan Qoraqalpog‘iston Respublikasi Sog‘liqni saqlash vazirligi, viloyatlar va Toshkent shahar sog‘liqni saqlash boshqarmalari markaziy apparati, tuman (shahar)lar bo‘limlari, tizim tashkilotlari va muassasalari hamda tibbiyot muassasalari boshqaruv xodimlarini 2025-yilning sentabr-oktabr oylarida “Korrupsiyaga qarshi kurashish virtual akademiyasi” elektron platformasining korrupsiyaga qarshi kurashish bo‘yicha bazaviy o‘quv kurslarida (bepul asosda) o‘qitilgan.

Shuningdek, Sog‘liqni saqlash vazirligi markaziy apparatining tarkibiy bo‘linmalari, hududiy boshqarmalari, tuman (shahar) bo‘limlari, tizim tashkilotlari 
va muassasalari rahbarlari, bosh hisobchilari, kadrlar xizmati, korrupsiyaga qarshi ichki nazorat bo‘linmasi va korrupsiyaviy xavf-xatarlar yuqori bo‘lgan lavozimlarda faoliyat ko‘rsatuvchi xodimlarning korrupsiyaga qarshi kurashish bo‘yicha malakasini oshirishni “Korrupsiyaga qarshi kurashish virtual akademiyasi” elektron platformasida yillik o‘qitish reja-grafigiga muvofiq to‘lov-shartnoma asosida bosqichma-bosqich tashkillashtirilib, 57 nafar xodim o‘qib sertifikat olgan.

Xodimlarga korrupsiya tushunchasi, tarixi, oqibatlari, unga qarshi kurashish 
va oldini olishga doir masalalarni tushuntirish, yangiliklar, muammoli vaziyatlar 
va ularning yechimlarini tushuntirish maqsadida, avgust oyi “Korrupsiyaga qarshi kurashish oyligi” deb e’lon qilingan va 200 dan ortiq huquqiy targ‘ibot tadbirlari o‘tkazilgan.

Tibbiyot sohasi vakillari uchun korrupsiyaga nisbatan murosasiz munosabatni shakllantirish, ularga “halollik vaksinasi”ni singdirish hamda korrupsiyaga qarshi kurashish sohasidagi bilim va ko‘nikmalarini oshirish hamda korrupsiyaviy jinoyatlar uchun javobgarlik masalalari yuzasidan zaruriy ma’lumotlar aks etgan “Sog‘liqni saqlash tizimi xodimlari uchun korrupsiyaga qarshi kurashishga oid qo‘llanma” tayyorlanib ularga yetkazilgan.

Vazirlikning rasmiy veb sayti hamda telegram kanali hamda ijtimoiy tarmoqlardagi sahifalariga korruptsiyaviy xatti-harakatlar to’g’risida xabar berish uchun mo’ljallangan aloqa kanallari to’g’risida e’lonlar berilib, har bir oilaviy shifokor punkti, oilaviy poliklinika va shifoxonaning kirish joylarida korrupsiyaning oldini olishga qaratilgan va yangi tahrirda tayyorlangan chaqiriqlar, “ishonch telefonlari” va targ‘ibot materiallari joylashtirilgan.

Xodimlarga aloqa kanallari va ular orqali korruptsiyaga oid huquqbuzarliklar to’g’risida xabarlar yuborish imkoniyati haqida eslatmalar muntazam yuboriladi. 
Korrupsiyaga nisbatan murosasiz munosabatni shakllantirish, manfaatlar to‘qnashuviga yo‘l qo‘ymaslik va odob-axloq qoidalariga rioya qilish bo‘yicha “HUQUQ VA TIBBIYOT” telegramm kanaliga 147 ta, boshqa ijtimoiy tarmoqlarga 14 ta material joylashtirilib, 59 400 nafardan ortiq foydalanuvchilarga targ‘ibot 
va tashviqot ishlari olib borilgan.

VI. Korrupsiyaviy xatti-xarakatlar va huquqbuzarliklar to’g’risidagi xabarlar

Vazirlikning internet tarmog’idagi rasmiy veb-sahifasi https://gov.uz/uz/ssv. 

Vazirlikning telegram kanali messenjerida, Vazirlikning rahbariyati yoxud Korrupsiyaga qrashi ichki nazorat bo‘limiga og’zaki (shaxsan) murojaat qilishlari mumkin.

Ishonch telefon — (+99871) 241-10-65 yoki 1203;

Elektron pochta — compliaence@ssv.uz; 

Rasmiy veb-sayti — https://gov.uz/ssv;

Fasebookdagi sahifasi - www.facebook.com/Komplaens ichki audit va moliyaviy nazorat xizmati;

Telegram bot — @ ssvantikor_bot.

Korrupsiya haqida tezkor xabar beruvchi “1203” qisqa raqamli “Call center” 
24/7 rejimida ishga tushirilgan, yarim yilda 97 ta, iyul-noyabrda 402 ta murojaat kelib tushgan.

Shuningdek, sog‘liqni saqlash sohasiga oid u yoki bu masalaga bildirilgan munosabatlar yuzasidan aloqa kanallari, ijtimoiy tarmoqlar va rasmiy sahifalar, shuningdek, maxsus telegram bot orqali kelib tushgan xabarlar monitoring qilinib, 
10 dan ortiq post va publikatsiyalar aniqlangan va ularda tibbiy xizmat ko‘rsatishdagi noqonuniy xatti-harakatlar, davlat xaridlaridagi noqonuniy holatlar, korrupsiya faktlari, majburiy mehnat, open byudjetga majburlash, pul talab qilish va yigʻish, xodimlarning shaʼni va qadr-qimmatini kamsitish hamda boshqa faoliyatga oid holatlar tanqid qilingan postlar natijasi bo‘yicha hududiy boshqarmalar va tizim tashkilotlariga ko‘rsatma kiritilgan. 

Sog‘liqni saqlash vaziri, hududiy boshqarma boshliqlari va tizim tashkilotlari rahbarlarining korrupsiyaga qarshi murosasiz kurash aks etgan murojaatnomasi qabul qilinib, 20 ga yaqin ijtimoiy tarmoqlar va elektron ommaviy axborot vositalari orqali aholi va soha xodimlari e’tiboriga yetkazilgan.

“Sog‘liqni saqlash tizimida korrupsiyaga qarshi kurashish hamda shaffoflik 
va hisobdorlikni ta’minlash” mavzusida so‘rovnoma o‘tkazililgan, qisqa muddatli, o‘rta muddatli va uzoq muddatli tavsiyalar shlab chiqilgan.

VII. Monitoring va nazorat 
Vazirlikning Korrupsiyaga qarshi kurashish yo’nalishidagi chora-tadbirlari (tashkilotning barcha jarayonlarini, monitoring va nazorat qilinadigan davri va tekshiruv muddatlarini o’z ichiga olgan), qaror, buyruq va farmoyishlari ilovada kiritilmoqda. 
Shuningdek Xizmat tekshiruvi natijasida tuzilgan dalolatnoma, chora-tadbirlar, aniqlangan kamchiliklar, muammolarni ychish bo’yicha takliflar nusxalari kiritilmoqda. 
Korrupsiyaga qrashi ichki nazorat bo‘limi tomonidan Hisobot davrida o’tkazilgan xizmat tekshiruvlari to’g’risidagi ma’lumotlar (aniqlangan kamchiliklar, muammolarni bartaraf etish bo’yicha asoslantirilgan takliflar, xizmat tekshiruvlarini o’tkazish uchun asos bo’lgan buyruqlar nusxalari) barcha tasdiqlovchi hujjatlari bilan saqlangan.
Jumladan, soha bo‘yicha yagona davlat siyosatini amalga oshirishda sog‘liqni saqlash tashkilotlari va muassasalarining roli va mas’uliyatini kuchaytirish, tibbiy xizmat ko‘rsatishning salmog‘i va sifatini yanada yaxshilash uchun shart-sharoitlar yaratish, tibbiyot va boshqa xodimlarning kasbiy faoliyatiga asossiz ravishda aralashuvga chek qo‘yish, korrupsiya omillarini aniqlash va bartaraf etish maqsadida, Sog‘liqni saqlash vazirligining hududiy boshqarmalari, tizim tashkilotlari 
va muassasalarida vazirlik markaziy apparatining Korrupsiyaga qarshi ichki nazorat bo‘limi, Ichki audit departamenti va Nazorat inspeksiyasi tomonidan hamkorlikda tekshirish, o‘rganish va monitoring tadbirlarini manzilli va maqsadli o‘tkazish bo‘yicha tartib ishlab chiqilib tasdiqlangan.

Shuningdek, fuqarolar uchun tibbiy xizmatlarning tezkorligi, shaffofligi 
va sifatini oshirish maqsadida, “Sirli mijoz” instituti joriy etilgan.
VIII. Aniqlangan qoidabuzarliklar va ularga taʼsir choralari

Oʻzbekiston Respublikasi Sog‘liqni saqlash vazirligining hududiy boshqarmalari, tizim tashkilotlari va ularning xodimlari tomonidan korrupsiyaga qarshi kurashishga oid qonunchilik va ichki lokal hujjatlarga rioya etilishini 2025-2026-yillarda Korrupsiyaga qarshi ichki nazorat bo‘limi xodimlari tomonidan monitoring 
va nazorat qilish rejasiga asosan Qoraqalpog‘iston Respublikasi, Jizzax, Farg‘ona, Andijon, Surxondaryo, Qashqadaryo, Toshkent viloyatlarida va Respublika ixtisoslashtirilgan ilmiy-amaliy markazlarida jami 58 ta tekshirish o‘tkazilgan 
va natijalari bo‘yicha korrupsiyani oldini olish ishlarida “shaxsiy namuna” ko‘rsatmagani, korrupsiyaga qarshi kurashish bo‘yicha eng oddiy masalalarni hal etmagani uchun 51 nafar xodimga nisbatan “hayfsan” intizomiy jazo chorasi qo‘llanilib, 4 nafari bilan tuzilgan mehnat shartnomasi bekor qilingan, 1 nafarining lavozimi pasaytirilgan.

Davolanish uchun imtiyozli yo‘llanma (order) tayyorlab berish bo‘yicha korrupsion xatti-harkatga huquqni muhofaza qiluvchi idoralar bilan birgalikda chek qo‘yildi va holat bo‘yicha 2 nafar xodimga nisbatan jinoyat ishi qo‘zg‘atilgan.

IX. Xulosalar

Sog‘liqni saqlash vazirligida amalga oshirilayotgan islohotlar natijasida korrupsiyani oldini olishning normativ-huquqiy, idoraviy, tashkiliy amaliy 
va institutsional asoslari yaratilib, vazirlik va tizimda korrupsiyaga nisbatan murosasiz munosabat shakllanmoqda.

Shu bilan birga, korrupsiyaga qarshi kurashish borasida amalga oshirilayotgan ishlarni izchil davom ettirishni talab etmoqda.

Korrupsiyaga qarshi kurashishda birinchi navbatda hududiy tuzilmalar rahbarlari shaxsiy namuna ko‘rsatib, korrupsiyaga qarshi kurashishda yanada tashabbuskor bo‘lishini taqozo etmoqda.

Masalan, korrupsiyaga qarshi kurashish ishlarining samaradorligi reytingida 
61 ball bilan 88 o‘rinda, Ochiqlik indeksida 59 ball bilan 78 o‘rinda “qoniqarsiz” natija qayd etganligi kabi omillar bevosita hududiy tuzilmalar rahbarining tashabbusiga bog‘liq.

Davlat xaridlari sohasida raqobat usullarini chetlab o‘tgan holda to‘g‘ridan-to‘g‘ri shartnomalar tuzish, shartnomalarni g‘aznachilik organlaridan ro‘yxatdan o‘tkazmaslik, manfaatlar to‘qnashuviga yo‘l qo‘yish hamda affillanganlik holatlari davlat xaridlari sohasida qonunbuzilishi holatlarining ko‘payishiga sabab bo‘lishi mumkin.

Bir fuqaro davolanishi uchun ajratilayotgan mablag‘lar miqdori va ko‘lami kamligi, ushbu mablag‘larning maqsadsiz ishlatilishi va talon-toroj qilinishiga sabab bo‘lmoqda.

Vazirlik markaziy apparati tizimida jami 42 ta tarkibiy bo’linmalar mavjud. 

2025 yilning 4-dekabr holatiga Vazirlik markaziy apparati tizimida 304 nafar ishchi xodimlar mehnat faoliyatini amalga oshirib kelmoqda. 
Vazirlikda Korrupsiyaga qarshi ichki nazorat bo‘limi tashkil qilingan. 

2025-yil holatiga Korrupsiyaga qarshi ichki nazorat bo‘limida 4 ta shtat birliklari mavjud bo’lib, amalda uch (3) nafar xodim faoliyat ko’rsatmoqda.
2025-yil 25–27-noyabr kunlari dastlabki ichki audit o’tkazildi, audit jarayonida bir qator kamchiliklar aniqlanib va kamchiliklar bo’yicha tavsiyalar berildi. Shuningdek, audit davomida korrupsiya haqida, korrupsiyaga duch kelganda kimga murojaat qilish kerakligi to'g'risida tushuntirishlar berildi. 
Ichki audit yakunlari bo’yicha ayrim nomuvofiqliklar kuzatildi hamda ushbu nomuvofiqliklarni bartaraf etish bo’yicha aniq tavsiyalar berildi.
Ichki audit yakunlari bo’yicha alohida hisobot tayyorlandi. 

Xulosalar: Tizimda korrupsiyaga qarshi choralarni amalga oshirishning asosiy natijalarini koʻrsatish, korrupsiyaga qarshi kurashish tizimi holatiga umumiy baho berish, zaruriyat tugʻilganda avvalgi davrlar koʻrsatkichlari bilan taqqoslama tahlil oʻtkazish, qoniqarli natijalarga erishganlik yoki erishmaganlik sabablarini koʻrsatish zarur. 

Korrupsiyaga qarshi kurashish tizimini yanada rivojlantirish boʻyicha takliflar va korreksiyalovchi tadbirlar rejasi: kelgusi hisobot davrida hisobdorlikning alohida elementlarini yaxshilash imkonini beruvchi asosiy tadbirlarni koʻrsatish zarur.

Korrupsiyaga qarshi kurashish menejment tizimini samaradorligini 
va jarayonlarning ko'rsatkichlari (KQKMT) 

(ISO 37001, 8.1 bandi)

KORRURTSIYA XAVF-XATARLARINING OLDINI OLISH 

VA MINIMALLASHTIRISHNING ASOSIY JARAYONLARI 
	ASOSIY JARAYON
	ASOSIY BOSQICHLAR
	SAMARADORLIK MEZONLARI 

(KPI)
	MEZONNI HISOBLASH USULI
	MAQSADLI KO‘RSATKICH
	KO‘RSATKICH -

BAJARILISHI FAKT

	1. XAVF-XATARLARNI TAHLIL QILISH
	O'ziga xos xavf-xatarlarni identifikatsiya qilish, tahlil qilish va baholash
	Xavf-xatar qamrovi
	Yil davomida xavf-xatarni baholashdan o‘tgan kritik jarayonlar ulushi
	100 foiz 
	100 foiz 

	2. 
	
	Xavf-xatarni minimallashtirish
	Qayta baholash natijalariga ko‘ra, "yuqori" deb baholangan xavf-xatarlar sonining kamayishi 
	20 foizdan kam bo'lmagan darajada
	90 foizga minimallashtirildi

	3. RAHBARLIK VA SIYOSAT
	Korrupsiyaga qarshi siyosatni tasdiqlash; Komplaens funksiyasini tayinlash va vakolatlar bilan taʼminlash
	Imkoniyat
	Komplaens funksiyasi uchun yillik byudjet va resurslarni tasdiqlash
	So'rovning       100 foiz 
	100 foiz bajarildi yuridik tusdagi hujjat qabul qilindi

	4. 
	
	Tarqatish
	Siyosat bilan tanishganini tasdiqlagan xodimlar va biznes sheriklarining ulushi
	90 foizdan kam bo'lmagan darajada
	100 foiz xodimlar tanishdi va imzosi bilan tasdiqlagan ro‘yxati shakllantirildi

	5. O'QITISH VA XABARDORLIK
	Barcha xodimlar va yuqori xavf-xatarga ega sheriklar uchun majburiy o‘qitishni o‘tkazish
	O‘qitish qamrovi
	Korrupsiyaga qarshi kurash tizimi bo'yicha majburiy o'qitishdan o'tgan xodimlar ulushi
	100%
	Joriy yilning o‘tgan davrida 240 nafar bakalavr, 480 nafar magistr va 296 nafar ordinatura talabalari hamda 10 567 nafar oliy ma’lumotli         va 5 204 nafar o‘rta tibbiyot xodimlari o‘qitildi

	6. 
	
	Samaradorlik
	Korrupsiyaga qarshi kurash tizimi bo‘yicha yakuniy testdan o‘tishning o‘rtacha bali 
	Kamida 70%
	85 ball

	7. TERGOV VA CHORA KO‘RISH
	Barcha asoslangan shubhalarni zudlik bilan tergov qilish va intizomiy choralar ko‘rish
	Javob chorasi tezligi
	Xabar olinishi va tergov boshlanishi orasidagi o‘rtacha vaqt
	2 kundan oshmasligi kerak
	Qonunbuzilishi aniqlangan kun

	8. 
	
	Haqiqiylik
	Tergov natijalari bilan tasdiqlangan xabarlar ulushi
	10 % dan oshmasligi kerak
	2 ta 

	9. ICHKI AUDIT VA TAHLIL
	Korrupsiyaga qarshi kurash tizimini davriy tekshirish, natijalarni rahbariyat tomonidan tahlil qilish
	Qoidalarga amal qilish
	Audit natijasida aniqlangan ISO 37001 talablari yoki ichki tartib-qoidalarining bajarilmaganlik foizi
	0%
	0% 

	10. 
	
	Tahlil


	Rahbariyat tomonidan korrupsiyaga qarshi kurash tizimining tahlilini o‘tkazish muntazamligi
	Har yili kamida bir marta
	har haftaning shanba kuni

har chorakda

	11. UZLUKSIZ TAKOMILLASHTIRISH
	Aniqlangan nomuvofiqliklar sabablarini bartaraf etish boʻyicha tuzatish choralari va tizimni takomillashtirish
	Nomuvofiqliklarni bartaraf etish
	Aniqlangan nomuvofiqliklar boʻyicha qabul qilingan va bajarilgan tuzatish choralari ulushi
	100%
	2 ta  

	12. 
	
	Intsedentlar
	Tasdiqlangan poraxoʻrlik intsidentlari sonining dinamikasi
	Pasayish tendensiyasiga ega bo'lishi kerak
	

	13. KOMPLEKS TEKSHIRUV (DUE DILIGENCE)
	Yuqori xavf-xatarlilik darajasiga ega deb belgilangan xodimlar, ishbilarmon sheriklar va bitimlarni tekshirish (ayniqsa, korruptsiya xavf-xatari mavjud sohalarda: xaridlar, investitsiyalar)
	Qamrov foizi
	O‘z vaqtida tekshiruvi o‘tkazilgan yuqori xavf-xatarlilikka ega sheriklar/bitimlar ulushi
	100%
	100% 

	14. 
	
	Tekshiruv natijasi
	Hamkorlik qilish rad etilgan yoki qo‘shimcha nazorat o‘rnatilgan yuqori xavf-xatarlilikka ega sheriklar ulushi
	10 % dan oshmasligi kerak
	Mavjud emas

	15. 
	
	To‘liqlik
	Tekshiruv xavf-xatarni qayta baholashga olib kelgan holatlar ulushi
	20% dan oshmasligi kerak 
	Mavjud emas

	

	

	16. MOLIYAVIY VA OPERATSION NAZORAT
	To‘lovlar, xaridlar, hisob-kitoblar ustidan nazoratni, shuningdek, sovg‘alar, vakillik xarajatlari va xayriyalarni qat'iy nazorat qilishni joriy etish
	Intsedentlar 
	Xodimlar tomonidan qabul qilingan yoki taklif etilgan ruxsatsiz yoki taqiqlangan sovg‘alar soni
	0
	0

	17. 
	
	Proseduralarga 

amal qilish


	Korrupsiyaga qarshi kurash tizimi menejmentining protokoliga muvofiq tasdiqlangan yuqori xavf-xatarlilikka ega moliyaviy operatsiyalar ulushi
	100%
	100%

	18. 
	
	Operativlik
	Korrupsiyaga qarshi kurash tizimi menejmentiga muvofiqlik bo‘yicha xaridlarni nazorat qilishning o‘rtacha vaqti
	2 kundan oshmasligi kerak
	1 kun

	19. ISHBILARMON SHERIKLARGA NISBATAN NAZORAT
	Vositachilar, agentlar, yetkazib beruvchilar va subpudratchilar bilan tuzilgan shartnomalarga korruptsiyaga qarshi qo‘shimcha shartlar (talablar) kiritish; ularning rioya etilishini monitoring qilish
	Kontrakt qamrovi
	Standart antilkorruptsion qo‘shimcha shartlarni o‘z ichiga olgan yuqori xavf-xatarlilikka ega sheriklar bilan tuzilgan shartnomalar ulushi
	100%
	Barcha shartnomalarga korrupsiyaga qarshi kurashishga oid shartlar kiritilgan

	20. 
	
	Kontrakt ijro etilmasligi
	Korrupsiyaga qarshi talablar buzilishi sababli sherik bilan hamkorlik toʻxtatilgan holatlar soni


	Yiliga maksimal 10 ta holat
	Mavjud emas

	21. XODIMLARGA NISBATAN NAZORAT
	Ishga qabul qilish tartib-qoidalari (dastlabki tekshiruv), yuqori xavf-xatarlikka ega xodimlarni baholash, siyosatni buzganlik uchun aniq intizomiy choralar
	Saralash   
	Yuqori xavf-xatarlilikka ega lavozimlarga to‘liq antikorruptsion saralashdan o‘tgan nomzodlar ulushi
	100%
	100%

	
	
	Deklaratsiyalash
	Xodimning o‘zi tomonidan e'lon qilingan manfaatlar to‘qnashuvining ro‘yxatga olingan faktlari ulushi
	100%
	100%

	
	
	Javobgarlik
	Intizomiy jazolarga sabab boʻlgan tasdiqlangan buzilishlar ulushi
	100%
	100%


X. Korrupsiyaga qarshi kurashish menejment (KQKMT) tizimini yanada rivojlantirish bo’yicha takliflar va tadbirlar rejasi
Vazirlikning Korrupsiyaga qarshi kurashish va uning oldini olish yo’nalishida  2026-yil uchun belgilangan 
MAQSAD VA VAZIFALARI
1. Vazirlik markaziy apparati boʻlinmalari hamda tarkibiy boʻlinmalarida korrupsiyani tubdan yoʻqotishga erishish yo’nalishida: Vazirlik va tarkibiy boʻlinmalaridagi barcha (qamrov 100 foiz) xodimlar tomonidan Manfaatlar to’qnashuviga oid Deklaratsiya, Xabarnoma va Reyestr yuritishni ta’minlash. Test sinovlarini topshirgan rahbar va xodimlarning 90 foizida - ijobiy natija qayd etilishiga erishish.

2. Vazirlik xodimlarining huquqiy ongi va huquqiy madaniyati darajasini yanada yuksaltirish yo’nalishida: Test sinovlarini topshirgan rahbar va xodimlarning 90 foizida – ijobiy natija qayd etilishiga erishish.

3. Vazirlik faoliyatida korrupsiyaning har qanday shakli va koʻrinishlariga nisbatan mutlaqo toqatsizlik (murosasiz) munosabatni shakllantirish yo’nalishida: Ishlab chiqilgan va tarqatilgan 2 xil turdagi A-2 formatdagi targ’ibot va tashviqot materiallari soni kamida – 2 ming donani tashkil qilishi lozim, Videoroliklar soni - kamida 2 dona tashkil qiladi. Targ’ibot va tashviqot Tarqatma materiallari 
A2 formatida Markaziy apparati binosinida hamda tarkibiy boʻlinmalarning eng gavjum kamida 20 ta joyida o’rnatiladi.

4. Korrupsiyaga qarshi kurashish menejment tizimini yanada takomillashtirish, shuningdek mijoz va xodimlarning fikrini o’rganish maqsadida Vazirlikning rasmiy Telegram kanalida “So’rovnoma”lar joylashtirish (So‘rovnoma shakli ishlab chiqilgan).

5. 2025-yilning IV-choragida Vazirlik hamda uning tarkibiy korxonalarida joriy etilgan korrupsiyaga qarshi kurashish tizimini ISO 37001:2025 halqaro standartlariga muvofiqlashtirish hamda tegishli tasdiqlovchi halqaro sertifikatni olish.

6. Manfaatlar to‘qnashuvini aniqlash mexanizmini avtomatlashtirish. 
7. Korrupsiyaga qarshi kurashish va komplayens tizimi bo‘yicha ishlab chiqilgan hujjatlarni Vazirlikning rasmiy veb-saytida muntazam ravishda joylashtirib yangilab borish hamda O‘zbekiston Respublikasi “Korrupsiyaga qarshi kurashish to‘g‘risida”gi Qonuniga rioya etish zarurligini yuqori rahbariyatning rasmiy murojaatlarida alohida ta’kidlash.

8. Korrupsiyaga qarshi ichki nazorat bo‘limi korrupsiyaga qarshi boshqaruv tizimini tahlil qildi va xulosa chiqardi: korrupsiya xavflarini boshqarish yetarli darajada amalga oshirilmoqda, yaratilgan korrupsiyaga qarshi boshqaruv tizimi samarali faoliyat yuritmoqda.
XI. Korrupsyaviy holatlar saqlanib qolayotgan ayrim yo‘nalishlarda quyidagi chora-tadbirlarni amalga oshirish rejalashtirilgan

– 1 tadan tuman, ixtisoslashgan markaz va tug‘ruqxonada yangicha yondashuv asosida “korrupsiyadan holi tibbiyot muassasasi” loyihasini amalga oshirish;

– “1203” tezkor ishonch telefonini hududiy boshqarmalarda tashkil etish;

– “Ochiq eshiklar kuni” tadbirlari o‘tkazish;

– xodimlarning deklaratsiya to‘ldirishini ta’minlash;

– sohadagi mavjud muammolarni Vazirlik huzuridagi Jamoatchilik kengashi bilan birga tashabbusli loyihalarni amalga oshirish tizimini joriy etish;

– komplaens-nazorat xodimlarining hisobdorlik, samaradorlik va natijadorligini baholash;

– tizim tashkilotlarining korrupsiyaga qarshi kurashish reytingini joriy qilish;

– shifoxonalarni korrupsiya xavflari bo‘yicha baholash va “Mahalliy shifoxona shaffofligi indeksi” bo‘yicha reytingini e’lon qilish;

– davlat xaridlarida qonunchilik hujjatlariga rioya etilishi bo‘yicha profilaktika tadbirlarini o‘tkazish;

– rasmiy veb-saytlarni belgilangan asosiy talablar asosida qayta ko‘rib chiqish, joylashtirilgan ma’lumot va axborotlarni yangilash;

– sohaga oid qonunchilik hujjatlarini korrupsiyaga qarshi ekspertizadan o‘tkazish;

– jinoyatning sabablari va sodir etilishiga imkon bergan shart-sharoitlarni bartaraf etish bo‘yicha muhokama yig‘ilishlarini o‘tkazish amaliyotini joriy qilish;

– barcha shifoxonalarda halollik, shaffoflik va xizmat madaniyati bo‘yicha tadbirlarni o‘tkazish;

– xodimlar uchun korrupsiyaga qirashi kaurashish bo‘yicha qo‘llanma tayyorlash va yetkazish;

– xodimlar (hujjatlari)ni qonunchilikdagi cheklovlar bo‘yicha tekshirish.
Korrupsiyaga qarshi ichki nazorat bo‘linmasi
